
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది

భ్రాత నర్మిలిఁగన్నమాతనుఁ బాలింప లాలింపఁ జాలు నీ లావుకలిమి,

గేహిని రవిసుతావాహిని సాధింప భేదింపఁ జాలు నీ పేర్మికలిమి,

తే. జనులఁ బాతకజనులను జరుప నురుప

నలరు నీ నేర్పుకలిమి చిహ్నములు నీకు

మత్స్యకూర్మమహీధరమనుజసింహ

ఖర్వరామత్రయీ బుద్ధకల్కి గతులు. (ఆం) 425



రామరాజు, ఎలుకుర్తి [రామలింగశతకము] (జ)

సీ. గంగాప్రవాహంబు కన్నెగేదఁగిఱేకు నమృతాంశురేఖ ముత్యాలసేస,

యురగేంద్రహారంబు కురువిందములపేరు విసము కప్పురముతో వీడియంబు,

ప్రాఁతకంకటికాలు పంకసంజాతంబు జింకపిల్లయు రాచచిలుకబోద,

యిభచర్మచేలంబు నింద్రగోపపుఁబట్టు భూతిపుంజము నవ్యపుష్పరజము,

తే. హేమగోత్రకోదండంబు నిక్షుధనువు

గలుగునర్థనారీశ్వరాకారమునను

భువనజాలంబుభక్తులఁ బ్రోవుమయ్య

రాజహంసరథాంగ! శ్రీరామలింగ! (జ) 426



రామలింగయ్య, తెనాలి [కందర్పకేతువిలాసము] (జ)

ఉ. అక్కమలాక్షిఁ గన్గొనినయప్పటినుండియు నేమి చెప్ప నా

కెక్కడఁ జూచినన్ మదనుఁడెక్కడఁ జూచిన రోహిణీవిభుం

డెక్కడఁ జూచినx జిలుక లెక్కడఁ జూచినఁ గమ్మగాడ్పు లిం

కెక్కడ వెట్ట యోర్వఁగల నీ విరహానలతాపవేదనన్. (జ) 427



ఉ. కామిని చంద్రుఁ జూచి మదిఁ గందు సరోరుహగంధి మంది రా

రామముఁ జూచి మ్రానుపడు రాజనిభానన సారెకున్ శుక

స్తోమముఁ జూచి యేఁకరును దొయ్యలి కోకిలఁ జూచి కంటఁ గెం

పౌ మదలీలఁదాల్చు మదనానలతాపవిషాదవేదనన్. (జ) 428



సీ. తారామనోరంజనారంభ మే దొడ్డు శిలలు ద్రవింపంగఁ జేయుననినఁ

జాకోరహర్షయోజనకేలి యేదొడ్డు పేర్చి యంభోధు లుబ్బించు ననినఁ

గుముదౌఘతాపోపశమకృత్య మేదొడ్డు సృష్టియంతయుఁ జల్లసేయుననిన

వరనిశాకామినీవాల్లభ్య మేదొడ్డు వర్ణింప సత్కళాపూర్ణుఁ డనినఁ

		 ఈ పేజీలో చివరి మార్పు 1 జూలై 2020న 00:36కు జరిగింది.

అదనపు షరతులు వర్తించవచ్చు.

